
	 Har bir xalq, millat 
uchun o‘z vatanining ramzlari 
muqaddas hisoblanadi. Boisi 
ularda o‘sha xalqning shonli 
o‘tmishi va buyuk kelajagi, 
asriy an’ana va urf-odatlari 
o‘z aksini topadi. Ana shun-
day ramzlardan biri bu dav-
lat bayrog‘idir. 18-noyabr 
– “O‘zbekiston Respub-
likasining Davlat bayrog‘i 
to‘g‘risida”gi Qonun qabul 

qilingan kun. Davlat bayrog‘i 
O‘zbekiston davlat suvereni-
tetining ramzidir.
	 Shu boisdan Oʻz-
bekiston Respublikasi bay-
rog‘i qabul qilinganligining 
32 yilligi Qo‘qon universiteti-
da munosib nishonlandi.Ta-
labalar bayramona muhitda 
kutib olinib, harbiy parad va 
milliy kiyimlar koʻrgazmasi 
boʻlib oʻtdi.

	 Harbiy paradda 
42090-harbiy qism askar-
lari bayrogʻimizni koʻtargan 
holda harakatlangani, harbiy 
orkestr chiqishlari uygʻun-
ligida koʻrgazmali taktik 
mashqlar, jangovar mahorat-
larini namoyish etgani bar-
cha-barchaga iftixor va gʻurur 
tuygʻusini baxsh etdi. 
	 Miliy qoʻshiqlar sa-
dosi uygʻunligida oʻtgan koʻr-

gazma esa barcha talabalarda 
iliq taassurot qoldirdi. Albatta, 
milliy liboslarimiz namoyishi-
ga bagʻishlangan bunday koʻr-
gazmalar yoshlarning milliy 
qadriyatlarimizga boʻlgan 
hurmatini yana-
da oshirishda, 
anʼanalarimizni
qadrlashda mu-
him ahamiyat 
kasb etadi. 

VIDEO

IFTIXOR VA G‘URURIMIZ TIMSOLI

	 Qoʻqon shahar mu-
siqali drama teatrida O‘zbe-
kiston Respublikasining 
Konstitutsiyasining 31 yilli-
gi keng nishonlandi!
	 Qoʻqon shahar mu-
siqali drama teatrida boʻlib 
oʻtgan tadbirda keng ja-
moatchilik vakillari, mahal-
la faollari hamda Qoʻqon 
shahridagi oliy ta’lim muas-
sasalarining talabalari ishti-
rok etdi.

	 Bayramona tadbir 
Qoʻqon shahar hokimi – 
Ma’rufjon Usmonov Aza-
movichni tabrik soʻzi bilan 
boshlanib, mudofaa boʻlimi-
ning harbiy chiqishlari, vatan-
ni madh etuvchi she’r, kuy va 
qoʻshiqlarga ulanib ketdi.
	 Qoʻqon universiteti 
talabalari ham ushbu tadbir-
ga tashrif buyurib, ajoyib 
bayramona tadbir guvohiga 
aylandi. 

MENING KONSTITUTSIYAM – SHA’NIM VA QADRIM HIMOYACHISI!

NAMUNALI  TALABALAR
5-betda

MATEMATIKA FANIDAN  OLIMPIADA 
4-betda

VIDEO

QO‘QON  UNIVERSITETI  ANDI JON  FILIALI
7-betda

	 Qoʻqon universiteti-
da Oʻzbekiston Respublikasi 
Konstitutsiyasining 32 yilligi 
munosabati bilan “Sen oʻz 
huquqingni bilasanmi?” 
viktorinalar tanlovi boʻlib oʻt-
di.
	 Mamlakatimiz xo-
tin-qizlarining ijtimoiy-si-
yosiy faolligini oshirish, 
huquqiy ongi va madaniya-
tini yuksaltirish, siyosiy ye-
takchilik qobiliyatini yuzaga 
chiqarish maqsad qilingan 
tanlovda Qoʻqon universite-
tining xorijiy til, psixologiya, 
boshlangʻich ta’lim, yoʻna-

lishlarining qizlari ishtirok 
etdi.
	 Viktorinada jamo-
alarga yangi tahrirdagi Oʻz-
bekiston Respublikasi Kons-

titutsiyasi boʻyicha 5 tadan 
savollar berildi va tanlov 
hay’ati tomonidan jamoalar 
quyidagi oʻrinlarni qoʻlga 
kiritdi:

	 1-oʻrinni bosh-
langʻich ta’lim yoʻnalishining 
1/22-guruh talabalari; 
	 2-oʻrinni xorijiy til 
yoʻnalishining 7/22-guruh ta-
labalari;
	 3-oʻrinni xorijiy til 
yoʻnalishining 1/22-guruh ta-
labalari;
	 4-oʻrinni psixologi-
ya yoʻnalishining 2/22-guruh 
talabalari egalladi.
	 Yakunda tanlov 
ishtirokchilariga esdalik 
sovgʻalar va tashakkurnoma-
lar taqdim etildi. 

	 Qoʻqon universiteti 
talabalari Rossiyadagi Janu-
biy Ural davlat universiteti 
bilan hamkorlikda oʻtkazil-
gan “Sizning dunyoyingiz 
– sizning loyihangiz” nomli 
xalqaro chempionatga muvaf-
faqiyatli ishtirok etdi.

	 Mazkur chempio-
natda talabalar loyiha bosh-
qaruvi hamda tejamkor ish-
lab chiqarish yoʻnalishlarida 
loyihalar boshqaruvi muta-
xassisi Usmonov Husan 
Axmedovich boshchiligida 
“Наследники Востока” 

jamoasi qatnashdi va faxrli 
4-oʻrinni qoʻlga kiritishdi.
	 Qayd etish joizki, 
EKR-1-23 talabalari – Аx-
rorov MuxammadАzizxon 
Аzamatovich, Yunusov Аb-
dulhamid Sohibovich, Dada-
jonov Ibrohim Rahmatovich, 

Soliyeva Munisxon Saidov-
na, Rahmonova Shahlo 
Shavkatovna, Аzimova 
Goʻzal Аdhamovnalar  68 ta 
jamoa ichida 4-oʻrinni qoʻlga 
kiritishdi.
	 Ushbu xalqa-
ro chempionatda munosib 
ishtiroki uchun sertifikatni 
jamoaga Qoʻqon universiteti 
direktori Zaxidov Gʻafurjon 
Erkinovich topshirdi va kel-
gusi musobaqalarda bundan-
da yuksak marralarni zabt 
etishlariga ishonch bildirdi.

	 Jamoa-
ning musobaqa 
uchun tayyorla-
gan videoroligi.

	 Qo‘qon universiteti 
talaba-yoshlari o‘rtasida davra 
suhbati o‘tkazildi.Tadbirda 
Farg‘ona viloyati IIB 2-Min- 
taqaviy hudud muvofiqlasht-
irish markazi jinoyat qidiruv 
boʻlim boshlig‘i, kapitan 
Joʻrayev Xurshidjon Zafar-
jon oʻgʻli hamda 2-sonli Nar-
kologiya dispanseri shifokori 
Nodira Azimova o‘z ma’ru-
zalari bilan ishtirok etdilar.

	 Ma’ruzalarda yosh-
lar jamiyat hayotida tobora 
faollashib, o‘z o‘rniga ega 

bo‘lib borayotgan bir vaqtda 
ayrim irodasi sust o‘smirlar 
givohvandlik va psixotrop 

vositalar balosiga mubta-
lo bo‘layotgani, o‘g‘uning 
nafaqat inson jismi, balki 
jamiyatga ham mislsiz zarari 
borligi hayotiy misollar bilan 
ochib berildi. 
	 Shuningdek, bu illat 
insonni ruhan va jismonan 
“yemirib”, mehnatga ya-
roqsiz holga keltirishi, qator 
jinoyatlarga sabab bo‘lishi 
sanab o‘tildi. Yakunda yosh-
lar giyohvandlik vositalari 
tarqalishining oldini olish, 
osoyishtalikni saqlashdek 
umumishda hamkorlik va 
ogohlikka chorlandi. 

“SEN O‘Z HUQUQINGNI BILASANMI?” VIKTORINALAR TANLOVI

Talabalar «ТВОЙ МИР – ТВОЙ ПРОЕКТ» nomli xalqaro 
chempionatda faxrli 4-o‘rinni egallashdi

OGOHLIK – DAVR TALABI!

VIDEO

	 Dang‘ara tumanida-
gi umumiy o‘rta ta’lim makta-
bi direktorlari uchun Qo‘qon 
universitetida seminar bo‘lib 
o‘tdi. “Najot – maktabda, 
najot – ta’limda, najot – 
bilimda” deb nomlangan 
seminarda 42 ta umumiy o‘rta 
ta’lim maktabidan kelgan di-
rektorlarga universitetda ta-
labalarga yaratilgan imkoni-

yatlar, yotoqxona, universitet 
moddiy texnik bazasi, sport  
kompleksidagi shart-sha-
roitlar va axborot kutubxona 
markazi faoliyati bilan yaqin-
dan tanishtirildi. 
	 Seminar ishtirokchi-
larining qiziqtirgan savollar-
iga mutasaddilar tomonidan 
javob berildi. 

	 Qoʻqon universite-
tining Ta’lim sifatini nazorat 
qilish departamenti boshligʻi 
Ganiyeva Muborak Adilov-
na Qozogʻiston Respublikasi 
“Qoʻsh qanot” ijod jamgʻar-
masining “Xalqlar doʻstligi” 
koʻkrak nishoni bilan taqdir-
landi. 
	 Koʻkrak nishoni 
Muborak Adilovnaga “Qoʻsh-
qanot” jamgʻarmasining №26 
sonli qaroriga koʻra Qozo-

gʻiston Respublikasi “Qoʻsh 
qanot” shoir va yozuvchilar 
ijodiy uyushmasi rahbari, 

Qozogʻiston Respublikasida 
xizmat koʻrsatgan madaniyat 
xodimi Tatiyev Eldorbek to-

monidan topshirildi.
	 Taqdirlash       marosimi-
da talabalarga kitob oʻqish-
ning nechogʻlik muhim ekan-
ligini ta’kidlandi. 
	 Shuningdek, tala-
balar “Qoʻsh qanot” xalqaro 
ijod jamgʻarmasi a’zosi shoir 
Asadulloh Solih va Chim-
kent Universiteti talabasi Ali-
jonov Hikmatillolarning ijod 
na’munalaridan bahramand 
boʻlishdi. 

	 Qo‘qon universi-
tetida Xalqaro turizm va 
iqtisodiyot kafedrasi va Ta-
labalarga xizmat ko‘rsatish 
departamenti tomonidan 
“Business case” musobaqasi-
ning final bosqichi o‘tkazildi. 
	 Finalda guruhlar 
o‘rtasida tarixda Nakamu-
ra ishi nomi bilan mashhur 
bo‘lgan case ustida bahs olib 
borildi. 
	 Guruhlarni baho-
lash uchun hakamlar a’zosi 
va tashqi ekspertlar sifatida 
Indorama kompaniyasining 
bosh direktori Avinash Ku-
mar, bosh muhandisi Umid-
jon Ismoilov va Ishonch 
kompaniyasining HR bo‘lim 
boshlig‘i Abduqodir Abdu-
rahimovlar tashrif buyurish-
di. 
	 Hakamlar va eks-

pertlarning baholash mezon-
lari asosida guruhlar quyidagi 
o‘rinlarni qo‘lga kiritdi: 
	 1-o‘rin Turizm 
yo‘nalishi 4-bosqich tala-
balaridan tashkil topgan
 “Infinity” jamoasiga;
	 2-o‘rin Iqtisodiyot 
yo‘nalishi 3-bosqich tala-
balaridan tashkil topgan 
“Liderlar” jamoasiga;
	 3-o‘rin Moliya 
yo‘nalishi 3-bosqich tala-
balaridan tashkil topgan 
“Masters” jamoasiga;
	 4-o‘rin Turizm 
yo‘nalishi 3-bosqich tala-
balaridan tashkil topgan 
“Erudit” jamoasi deb topildi. 
	 Yakunda musobaqa 
g‘oliblariga esdalik sovg‘alar 
topshirildi va sertifikatlar 
taqdim etildi.

	 Qoʻqon universi-
tetida Qoʻqon davlat peda-
gogika instituti (QDPI) bi-
lan birgalikda “Maktabgacha 
yoshdagi bolalarni muloqot 
kompetensiyalarini shakl-
lantirishda zamonaviy yon-
dashuvlar” mavzusida tajriba 
almashinuv seminari boʻlib 
oʻtdi.
	 Seminarda Qoʻqon 
universiteti va QDPI profes-
sor-oʻqituvchilari, maktabga-
cha ta’lim yoʻnalishi talaba-
lari ishtirok etishdi.

	 Shuningdek, semi-
narda Qoʻqon universiteti 
maktabgacha ta’lim yoʻnali-
shining 2-kurs talabalari to-
monidan workshop mashgʻu-
lotlari koʻrsatib berildi hamda 
“Sahnalashtirish va ijodiy 
faoliyatga oʻrgatish” fani 
doirasida sahnaviy koʻrinish 
namoyish etildi.
	 Yakunda Qoʻqon 
universiteti hamda QDPI oʻr-
tasida hamkorlik memorandu-
mi imzolandi. 

MAKTAB DIREKTORLARI QO‘QON UNIVERSITETIDA

Martabangiz bundanda ulug‘ bo‘lsin Muborak Adilovna!

“Business case” musobaqasining 
final bosqichi bo‘lib o‘tdi

KU va QDPI o‘rtasida tajriba 
almashinuv seminari

	 3-dekabr – Xalqaro 
nogironlar kuni munosabati 

bilan Qoʻqon universitetininig 
Maktabgacha ta’lim yoʻnali-

shining 2-bosqich talabalari 
“Ta’lim” kafedrasi o‘qitu-
vchilari G. Erkinjonova va 
S. Maxmudovalar rahbarligi-
da Qo‘qon shahridagi 39-ko‘p 
tarmoqli ixtisoslashtirilgan 
maktabgacha ta’lim tashkilo-
tiga tashrif buyurishdi.
	 Ixtisoslashtirilgan 
MTTda talabalar tomonidan 
tayyorlangan sahna ko‘ri-
nishlari, qo‘shiq va raqslar 
bolajonlarga quvonch ulashdi 
hamda bayram munosabati bi-

lan sovg’alar taqdim etildi.
	 Aytish joizki, bu 
tashrif talabalarning ijodkor-
ligini namoyish etishga, jajji 
bolajonlarga yanada yaqinroq 
bo‘lish, mehr ko‘rsatish ham-
da kasbiy kompetensiyalari-
ni rivojlantirishga imkoniyat 
yaratdi.

	 Barcha robototexni-
ka sohasiga qiziquvchi talaba-
lar uchun ajoyib yangi-
lik! Endilikda talabalar oʻz 
gʻoyalari, ishlanmalari va 
startap loyihalarini ushbu 
labaratoriyadagi mavjud ji-
hozlar yordamida tayyorlash 
imkoniyatiga ega boʻldilar.
	 Laboratoriyada ta-
labalarga nazariy bilimlarni 
mustahkamlash va ulardan 
amaliy foydalanish uchun 

quyidagi sharoitlar yaratilgan:
	 1) Arduino bo‘yicha 
boshlang‘ich dasturlash;
	 2) Loyiha sxemalari-
ni ishlab chiqish;
	 3) Prototip quril-
malarni yigʻish va ishga 
tushirish;
	 4) Zamonaviy smart 
qurilmalar yaratish;
	 5) 3D printer orqa-
li loyiha modellarini ishlab 
chiqish.

	 Qo‘qon universi-
tetining vakillari “Najot – 
maktabda, najot – ta’limda, 
najot bilimda” ta’lim mara-
foni dasturi doirasida Qo‘qon 
shahridagi 7, 22-maktablarda 
bo‘lishdi. 
	 Mazkur dastur 
doirasida universitet vakil-
lari umumta’lim maktab-
larida tahsil olayotgan biti-
ruvchi-o‘quvchilarni bilim 
olishga bo‘lgan ishtiyoqlarini 
yanada kuchaytirish, yoshlar-

ni oliy ta’lim bilan qamrov 
darajasini oshirish, bitiruvchi-
lar o‘rtasida ilmiy-ma’rifiy 
muhitni shakllantirish, shax-
siy rivojlanish va to‘g‘ri kasb 
tanlash zaruriyatini anglatish 
yuzasidan targ‘ibot-tashviqot 
ishlarini olib bordi.
	 Yakunda Qo‘qon 
universiteti va maktablar 
o‘rtasida innovatsion-korpo-
rativ hamkorlik memoran-
dumi imzolanmoqda. 

	 Qo‘qon universiteti-
da Raqamli texnologiyalar va 
matematika kafedrasi hamda 
Ilmiy-tadqiqot departamen-
ti tashabbusi bilan talabalar 
o‘rtasida matematika fanidan 
olimpiada o‘tkazildi. 
	 Mazkur olimpiadada 
50 nafar talaba ishtirok etib, 
ular belgilangan auditoriyalar-
da matematika fani boʻyicha 
test topshiriqlari yechish orqa-
li oʻz bilimlarini sinovdan oʻt-
kazdilar.
	 Bunday olimpi-

adalarni oʻtkazishdan aso-
siy maqsad talabalar orasida 
ushbu fanga qiziquvchi, inti-
luvchan va ijodkor yoshlarni 
aniqlab, ulardagi ijodiy qo-
biliyatlarini roʻyobga chiqa-
rishdan iborat. 
	 Shuningdek, bu kabi 
olimpiadalarni muntazam oʻt-
kazish ularning respublika va 
xalqaro darajadagi olimpiada-
larda ishtirokini ta’minlash-
ga zaruriy shart-sharoitlarni 
yaratishga dasturilamal boʻlib 
xizmat qiladi.

3-DEKABR – XALQARO NOGIRONLAR KUNI

Qo‘qon universitetida robototexnika va avtomatlashtirish bo‘yicha 
labaratoriya o‘z faoliyatini boshladi.

“Najot – maktabda, najot – 
ta’limda, najot bilimda” ta’lim 

marafoni dasturi amalda

Qo‘qon universitetida 
matematika fanidan olimpiada 

bo‘lib o‘tdi

VIDEO

	 Qoʻqon universiteti-
da direktor va talabalar oʻr-
tasida ochiq muloqot boʻlib 
oʻtdi. Talabalar bilan oʻtkazil-
gan ochiq muloqotda bugungi 
kunda talabalarga yaratilgan 
imkoniyatlar, kitob mutolaa 
qilish va ilm olishni maqsad 
qilish, ularning bilimli boʻli-
shi uchun hamkorlik aloqalari 
va universitetning maqsadli 
rejalariga toʻxtalib oʻtildi.
	 Shuningdek, ochiq 
muloqotda ilm olish, oʻtib 
borayotgan har bir soniya 

muqaddas ekanligini hayo-
tiy misollar bilan ta’kidlanib, 
yetuk kadr boʻlish yoʻlida 
oʻzi uchun vaqt ajratish, kat-
ta maqsadlar sari dadil qadam 

tashlash kerakligi toʻgʻrisida 
tavsiyalar berildi.
	 Yakunda Qoʻqon 
universitetida oʻtkazilgan “Yil 
talabasi”, “Typing chempio-

nati”, “Matematika” olim-
piadasi va nomdor stipendiya 
sovrindorlari hamda «ТВОЙ 
МИР – ТВОЙ ПРОЕКТ» 
xalqaro chempionat ishtirok-
chilarining erishgan yutuqlari 
e’tirof etilib, ularga tashak-
kurnoma va esdalik sovgʻalari 
topshirildi. 

	 Qoʻqon universite-
tining 4-bosqich iqtisodiyot 
yoʻnalishi talabalari Botirjon 
Rajabboyev va Shohrux Nis-
honqulovlar Angliya va Itali-
yadagi nufuzli universitetlarn-
ing magistratura bosqichiga 
oʻqishga qabul qilindi.
	 Botirjon Rajabbo-
yev va Shohrux Nishon-
qulovlar ayni paytda dunyo-
da QS rankingda 169-o‘rinda 
turuvchi Angliyadagi Read-

ing University, 104-oʻrinda 
turuvchi Sheffield University 
va shu koʻrsatkichda Itali-
yadagi 159-oʻrinda turuvchi 
Luiss University oliygohla-
rida magistraturada ta’limni 
davom ettirish imkoniyatini 
qoʻlga kiritishdi.
	 Talabalarimizning 
ilm olish yoʻlidagi ishlariga 
muvaffaqiyat va omad tilab 
qolamiz. 

	 Qoʻqon universi-
tetida “MY.GOV.UZ – XIZ-
MATINGIZDA!” loyihasi 
doirasida “Yagona interaktiv 
davlat xizmatlari portali-
dan foydalanish tartibi, im-
koniyatlari va afzalliklari” 
mavzusida seminar-trening 
boʻlib oʻtdi.
	 Qiziqarli semi-
nar-treningni Qoʻqon univer-

siteti professor-oʻqituvchilari 
va talabalari uchun  Raqamli 
hukumat loyihalarini boshqa-
rish markazi, bo‘lim boshlig‘i 
Bobur Nurmanov va markaz 
xodimlari tomonidan oʻtib 
berdi.
	 Seminar- t rening-
da talaba-yoshlar oʻzlarini 
qiziqtirgan savollariga javob 
olishdi. 

	 Qoʻqon universite-
tining 1-talabalar turar joyida 
yashovchi talabalar oʻrtasida 
Raqamli texnologiyalar va 
matematika kafedrasi tomoni-
dan “MATH QUIZ” muso-
baqasi tashkil etildi!
	 M u s o b a q a d a 
“EKONOMIST”, “MAKSI-
MUM”, “EVEREST” jamo-
alari oʻzaro bellashdilar. Mu-
sobaqada jamoalar o‘zlarining 

matematik mantiq, tanqidiy fikrlash hamda hisoblashlar- ga doir bilimlarini sinovdan 
o‘tkazdilar. 
	 Shiddatli va intriga-
ga boy boʻlgan bellashuv bar-
cha ishtirokchilarga ko‘tarinki 
ruh bagʻishladi. Musobaqa 
natijasiga ko‘ra, Kompyuter 
injiringi va Iqtisodiyot yo‘na-
lish talabalaridan tuzilgan 
“EKONOMIST” jamoasi 
g‘oliblikni qo‘lga kiritdi.

YUTUQLAR E’TIROF ETILDI

Qo‘qon universiteti talabalari Yevropaning top universitetlarida 
magistraturani davom ettiradi

“MY.GOV.UZ – XIZMATINGIZDA!” loyihasi doirasida 
seminar-trening bo‘lib o‘tdi

Matematika fanidan “MATH QUIZ” musobaqasi bo‘lib o’tdiMatematika fanidan “MATH QUIZ” musobaqasi bo‘lib o’tdi

	 Qoʻqon universi-
tetiga Qoʻqon shahridagi 
umumta’lim maktablarining 
informatika oʻqituvchilari 
ishtirokida yigʻilish boʻlib 
oʻtdi. Unda 2026-yil Oʻz-
bekistonda boʻlib oʻtadigan 
Xalqaro informatika olim-

piadasiga tayyorgarlik xu- 
susida soʻz bordi.
	 Shuningdek, yigʻi-

lishda Qoʻqon shahar hokimi 
Usmonov Ma’rufjon 
A’zamovich soʻzga chiqib, 

Xalqaro olimpiadada munosib 
ishtirok etish uchun barcha 
sharoitlarni yaratish boʻyicha 
topshiriqlar berdi.
	 Qoʻqon universite-
ti kelgusida ushbu Xalqaro 
olimpiadada yoshlarning mu-
nosib ishtirokini taʼminlashga 
amaliy koʻmak berish bilan bir 
qatorda, universitetda faoliyat 
yurituvchi soha mutaxassis-
larini, mavjud kompyuter au-
ditoriyalari va ilmiy-tadqiqot 
laboratoriyalarini safarbar 
qilishga tayyorligini bildirdi.

	 Qoʻqon universiteti va 
A.I.Gersen nomidagi Rossi-
ya davlat pedagogika univer-
siteti vakillari – Barchenko 
S.A., Mereshkin D.E. va 
Yepifansev S.V. lar  oʻrtasida 
navbatdagi muzokara boʻlib 
oʻtdi. Uchrashuvda har ikki 
oliygoh manfaatlarini koʻzda 
tutuvchi maqsadlar va tak-
liflar oʻrtaga tashlandi. 
	 Bundan tashqa-
ri, pedagogik ta’lim sifatini 
ta’minlash, yangi bilim va 

malakalarni shakllantiruvchi 
resurslarni birlashtirish, tala-
balar va professor-o‘qituvchi-
lar uchun stajirovka tashkil 
etish va ilg‘or ta’lim amali-
yotlarida muvofiqlikka eri-
shish kabi masalalar xususida 
fikr almashildi.
	 Yakunda Qoʻqon 
universiteti va  A.I.Gersen 
nomidagi Rossiya davlat 
pedagogika universiteti oʻr-
tasida hamkorlik memorandu-
mi imzolandi. 

	 Tadbirda Qoʻqon 
universitetining Yoshlar ma-
salalari va ma’naviy-ma’rifiy 
ishlar boʻyicha prorektor 
Sh.Dexkanov, Ta’lim sifatini 
nazorat qilish departamenti 
boshligʻi M.Ganiyeva, “Qa-
landarxona”, “Yalongʻoch 
ota”, “Gʻishtkoʻprik”, “Par-
pashibof” mahallalarining 
xotin-qizlar faollari, talabalar 
hamda pedagogika kolleji ta-

labalari ishtirok etdi.
	 Bayramona oʻtgan 
tadbirda soʻzga chiqqanlar 
bugun Oʻzbekistonda olib 
borilayotgan islohotlarning 
mazmun-mohiyati, oila va xo-
tin qizlar faoliyatini takomil-
lashtirish, oilalarni mustah-
kamlash boʻyicha davlatimiz 
rahbari tomonidan qabul qil-
ingan farmon va qarorlarining 
mazmun-mohiyatini ochib 

berdilar.
	 Shuningdek, “Ayol-
larga ilm berish – jamiyatni 
ilmli, ma’rifatli va salohi-
yatli qilish” degan qoidani 
hayotga tatbiq etish lozimligi 
ta’kidlandi.
	 Tadbir davomida 
iqtidorli talabalarning badiiy 
chiqishlari barcha ishtirokchi-
larga manzur boʻldi. 

	 Bugun Qoʻqon uni-
versiteti yana talabalar bilan 
gavjum boʻldi. 3 yil va undan 
ortiq ish tajribasiga ega ma-
sofaviy ta’lim talabalari uni-
versitet B binosining hovlisida 
bayramona tarzda kutib olindi. 
	 Talabalarning kayfi-
yatini yana koʻtarish maqsadi-
da qiziqarli oʻyinlar oʻtkazildi 
hamda ular uchun shoʻx kuy 
va qoʻshiqlar jarang sochdi. 

Informatika o‘qituvchilari Qo‘qon universitetida jam bo‘ldi

Rossiyaning yetakchi pedagogika universiteti bilan hamkorlik 
memorandumi imzolandi

 “Yangi O‘zbekiston – ma’rifatli jamiyat” Masofaviy 
ta’lim shakli 

talabalari 
ko‘tarinki 

ruhda kutib 
olindi

	 Qo‘qon universi-
teti hamda Qo‘qon univer-
siteti Andijon filiali pro-
fessor-o‘qituvchilari uchun 
“Ta’lim sifatini ko‘tarish-
ning tayanch nuqtasi va 
kasb malakasi” mavzusidagi 
seminar bo‘lib o’tdi.
	 Ushbu seminar 
mashg‘ulotlarda mustaqil 
faoliyat yuritish, talabalarni 
hemis platformasi orqali mus-

taqil o‘quv faoliyatini tashkil 
qilish yo‘llari bilan tanishti-
rish, ma’lumot va natijalarni 
yuklash bilan bog‘liq ko‘nik-
ma va malakalarni shakllanti-
rish maqsadida tashkil etildi. 
	 Shuningdek, semi-
narda kredit-modul tizimi, 
mustaqil ta’lim olishning 
usul va vositalarining maz-
mun-mohiyati xususida fikr 
almashildi. 

	 Qo‘qon Universiteti 
Andijon filialida Orienta-
tion Week dasturi doirasi-
da talabalarning ma’daniy 
va ma’rifiy dam olishlarini 
ta’minlash hamda tarixiy va 
ma’daniy meroslarimizni 
asrab-avaylash ruhida tarbi-
yalash maqsadida viloyati-
mizdagi “Bog‘i Bobur” 
milliy bog‘i majmuasiga eks-
kursiya tashkil etildi.
	 Ushbu sayohat mo-
baynida oʻqituvchilar tomoni-
dan talabalar bilan birgalik-

da hazrati bobokalonimiz 
Z.M.Bobur bosib oʻtgan 
hayot yoʻllari va ijodi haqida 
qiziqarli suhbatlar boʻlib oʻt-
di. Talabalar Zahiriddin Mu-
hammad Bobur tavalludi-
ning 510 yilligi uchun bunyod 
qilingan ushbu milliy bog‘ 
haqida o‘zlarining qiziqtir-
gan savollariga batafsil javob 
oldilar. 
	 Bir soʻz bilan ayt-
ganda, talabalar ushbu tashrif-
dan bir olam ijobiy taassurot-
lar bilan qaytdilar.

	 Qoʻqon universiteti 
Andijon filiali rektori Tuy-
chiyev G‘olibjon “ORIEN-
TATION WEEK’’ haftaligi 
doirasida talabalar va ota-ona-
lari bilan uchrashuv tashkil 
qildi. Unda talabalar uchun 

yaratilgan imkoniyatlar, 
universitetning kelgusidagi 
istiqbolli rejalariga toʻxta-
lib oʻtdi. Ota-onalar va tala-
balarning qiziqtirgan savolla-
riga javob berishdi.

	 Qoʻqon universi-
teti Andijon filiali rektori 
G‘.U.Tuychiyev universitet 
talabalari bilan ochiq muloqot 
o‘tkazdi.
	 Uchrashuvda uni-
versitetning istiqbol rejalari, 
talabalarga yaratib berilayot-
gan imkoniyatlar, ular uchun 

yaratilgan shart-sharoitlar, 
imtiyozlar; o‘qitishning kre-
dit-modul tizimi va HEMIS 
dasturi hamda ularning ta’lim 
jarayonidagi afzalliklari 
toʻgʻrisida so‘z bordi.
	 Yakunda talabalar 
oʻzlarining qiziqtirgan savol-
lariga javob olishdi.

Qo‘qon universiteti va Qo‘qon universiteti Andijon filiali 
professor-o‘qituvchilari uchun seminar

TALABALAR “BOG’I BOBUR”GA SAYOHAT QILDILAR

KUAF rektori talabalar va 
ularning ota-onalari bilan 

uchrashdi

Rektor va talabalar uchrashuvi 
bo‘lib o‘tdi

	 Rossiya Federatsiya-
si   Sogʻliqni saqlash vazirli-
gining N.I.Pirogov nomida-
gi Rossiya milliy tadqiqot 
tibbiyot universitetidan bir 
guruh vakillar Qoʻqon univer-
siteti Andijon filialiga tashrif 
buyurishdi.
	 Uchrashuvga N.I.
Filatov nomidagi shahar 
klinik shifoxonasi Bosh 
shifokor o‘rinbosari,  tibbiyot 
fanlari nomzodi   P.M Yarus-

tovskiy, bolalar jarrohlari 
tibbiyot fanlari doktori Al-
Mashat Namir Adnanovich 
hamda tibbiyot fanlari dok-
tori, Xolastova Viktoriya 
Valeryevna kabi o‘z kasbi-
ning fidoyilari tashrif buyurib, 
universitetning ichki va tash-
qi imkoniyatlari va farm zo-
nalariga yuksak baho berdilar 
va kelgusidagi istiqbolli ham-
korlik va rejalar haqida fikr 
almashildi.

	 Qoʻqon universiteti 
Andijon filiali   Axborot-ku-
tubxona markazi tomonidan 
“Kitob  insoniyatning qalb 
gavhari, tafakkur xazina-
sidur” mavzusida Andi-
jonning taniqli yozuvchi-
lari ishtirokida ijodiy kecha 
tashkil etildi. Ushbu  kecha-
ga O‘zbekiston yozuvchilar 
uyushmasi Andijon viloyati 
bo‘limi raisi  shoira Xurshi-

dabonu,  jurnalistlar uyush-
masi a’zosi shoir Najmiddin  
Ikromiy, yozuvchi shoir Vo-
sid Ahmad  tashrif buyurdi-
lar. Ularga universitetimizda 
faoliyat olib kelyotgan peda-
gogika fanlari doktori, pro-
fessor Qodirov Valijon aka 
hamroh bo‘ldi. 
	 Tashrif buyurgan 
adiblar universitet talabala-
riga o‘zlarining ijod namu-

nalaridan parchalar o‘qib 
eshittirdilar. Talaba yoshlar 
o‘zlari qiziqqan savollariga 
batafsil javob oldilar.
	 Tadbir so‘nggi-
da O‘zbekiston yozuvchilar 
uyushmasi Andijon viloya-

ti bo‘limi raisi  shoira Xur-
shidabonu Axborot kutub-
xona markaziga  Dilrabo 
Toshtemir qizi, Xabib Sid-
diq va Sirojiddin Sayidlar-
ning yangi asarlarini taqdim 
etdilar. 

	 Qoʻqon universite-
ti Andijon filialida talabalar 
oʻrtasida zakovat intellektu-
al oʻyini boʻlib oʻtdi. Unda 

barcha yoʻnalish talabalari 
faol ishtirok etib, oʻzlarining 
mantiqiy bilimlarini sinovdan 
oʻtkazdilar.

	 Ushbu intellektu-
al oʻyin tanlovi natijalariga 
ko‘ra quyidagi jamoalar eng 
yuqori oʻrinlarga munosib 
deb topildi:
	 1-o‘rinni   farmat-
sevtika yo‘nalishi 102- guruh 
talaba yoshlarining “Vita-
minka” jamoasi,
	 2-o‘rinni davolash 
ishi yo‘nalishi 104-guruh 
talaba yoshlarining “Galen” 
jamoasi,
	 3-o‘rinni davolash 

ishi yo‘nalishi 103- guruh 
talaba yoshlarining “Pro 
Medic” jamoasi egalab, 
universitet ma’muriyati to-
monidan belgilangan maxsus 
sovrinlarni qo‘lga kiritdilar.

Yetakchi Rossiya universitetidan Qo‘qon universiteti 
Andijon filialiga tashrif 

Bahs-munozaralarga boy Zakovat intellektual 
o‘yini bo‘lib o‘tdi

KITOB  INSONIYATNING TAFAKKUR XAZINASIDIR

VIDEO


